
ТАҚРИЗ
ба автореферати диссертатсияи номзадии Ҳакимзода Раҳим Карим дар 
мавзуи «Таҳаввули жанри репортаж дар телевизион (дар мисоли ТВ 
«Ҷаҳоннамо» ва ТВ «Душанбе»)» барои дарёфти дараҷаи илмии номзади 
илми филология аз рӯйи ихтисоси 10.01.10- Рӯзноманигорӣ.

Автореферати диссертатсияи Ҳакимзода Раҳим Карим, ки хеле 
мукаммал ва муназзам тартиб дода шудааст, аз рӯйи масъапагузорӣ, таҳлил, 
моҳият ва хулосабарории илмӣ хеде ҷолиб буда, ба мавзуи муосир ва то 
ҳанӯз дар илми журналистикаи ватанӣ тахқиқнашуда мебошад.

Дар автореферати диссертатсияи маълумоти комил ва фарогир оид ба 
таърих, ташаккул ва таҳаввули жанри гузориш дар телевизионҳои 
«Ҷаҳоннамо» ва «Душанбе» оварда шудааст, ки аз заҳмат ва сахми фардии 
муҳаққиқ дар он омузиши мавзуъ дарак медиҳад. Ифтитоҳ ва бо технологияи 
муосир муҷаҳҳаз намудани шабакаҳои телевизионии номбурда ба номи 
Асосгузори сулҳу ваҳдати миллӣ - Пешвои миллат, Президенти Ҷумҳурии 
Тоҷикистон муҳтарам Эмомалӣ Раҳмон иртибот ва пайванди бевосита дорад.

Таснифоти маводи гирдовардашуда ба гуруҳҳо таксим гардида, дар ин 
самт муаллиф мақолаҳои мавзуиро таълиф намуда, дар конфронсҳои сатҳи 
гуногун бо маърузаҳои илмӣ баромад намудааст, ки бисёр хушоянд мебошад.

Автореферат нишон медиҳад, ки диссертатсия аз муқаддима, се боб, 
нуҳ фасл, хулоса ва феҳристи адабиёт иборат аст. Матни диссертатсия дар 
173 саҳифа ҷой шуда, адабиёт 231 номгӯйро фаро мегирад.

Мо бо фаъолияти амалии довталаби дараҷаи илмӣ Ҳакимзода Р.К. хеле 
хуб шинос ҳастем. Муаллифи диссертатсия тӯли 10 сол дар «Телевизиони 
Душанбе» фаъолият намуда, масъаларо ҳам аз лиҳози илмӣ ва ҳам амалӣ ба 
риштаи таҳқиқ кашидааст. Ба эътимодбахш будани натиҷаҳои тахқик шубхае 
нест. Тавре аз автореферат бармеояд, диссертант дар таҳқиқи мавзуъ, дараҷа 
ва робитаи таҳқик бо барномаҳо ва мавзуъҳои илмӣ, таҳлили мақсади таҳкиқ, 
вазифа ва объекти таҳқиқ, собит намудани асосҳои назариявию методологӣ 
ва навгонии илмӣ сахми бевосита гузоштааст.

Масъалаҳои асосии таҳкиқ бо машварати роҳбари илмӣ - муҳаккики 
ҷавони соҳибмактаб тарҳрезӣ гардида, ҷустуҷу ва натиҷагирихои илмии 
Ҳакимзода Р.К. дар диссертатсия, маколахои илмӣ, маъруза дар 
конференсияҳои ҷумҳуриявй ва донишгоҳӣ пурра инъикос ёфтаанд.

Бояд гуфт, ки мазмун ва мундариҷаи қолабҳои хабарии телевизионхои 
«Ҷаҳоннамо» ва «Душанбе» тағйироти назаррасро дар интишори иттилоог 
сипарй намуданд. Ин дигаргуниҳо ба унсурҳои барномасозӣ ва муҳтавои 
репортажҳои телевизионӣ таъсир гузошта, имкониятҳои жанрӣ ва истифодаи 
унсурҳои жанрҳои дигари хабарӣ дар таҳияи репортаж ба мушоҳида мерасад.

Аз таҳқиқи Ҳакимзода Раҳим Карим бармеояд, ки идораҳои 
иттилоотии телевизион принсипҳо ва усулҳои анъанавии истсҳсоли 
мундариҷаи ахборро бо назардошти равандҳои таъсири мутақобилаи 
телевизион ва ВАО ҳамоҳанг месозанд.

Дар рушди телевизион шакливазкунии эфири иттилоотӣ, хамгироии 
унсурҳои ВАО-и электронй, истеҳсоли маводи визуалй ва эҷодӣ форматҳои 
нав мебошанд. Омузиш ва хулосабарорӣ дар самти малакаву маҳорати 
хабарнигорон вобаста ба таҳия ва пешниҳоди барномаҳои иттилоотии 
«Хабар» ва «Вақт» ба ин раванд мисол шуда метавонанд.

Хушоянд, ки сохтори автореферати Ҳакимзода Рахим Карим ба 
талаботи кори илмӣ ва Комиссияи олии аттестатсионии назди Президенти 
Ҷумҳурии Тоҷикистон мувофиқат мекунад.

Хулосаи автореферат маълум менамояд, ки диссертант ҷиддӣ ва 
пайгирона ба кори илмӣ машгул шуда, пешниҳоди воксӣ мснамояд. Аз 
ҷумла, таклифи ӯ дар мавриди он, ки хабарнигорон дар раванди таҳияи 
репортаж бояд аз интихоби мавзуъҳои камарзиш даст кашанд ва масоили 
доғу мубарами рузро ба баррасӣ гиранд, қобили дастгирӣ аст.

Бо вуҷуди комёбиҳои зиёд, автореферат аз камбудиҳо орӣ нест.
1. Таҳлили маводи бойгонии шабакаҳои телевизионӣ камтар истифода 

шудааст. Шарҳи дакиқи муаллиф дар ин самт ба манфиати кор хохад буд.
2. Тавре маълум, телевизион на танҳо дар равиши инъикоси афкори 

иттилоотӣ таҳавуллоти бузург ба амал овард, балки ҳамчунон шакл ва 
натиҷаи таъсирро ба афкори иҷтимоӣ хеле баланд бардошт. Зимни 
муҳокимаи ошкорои диссертатсия мушаххас шудани мавқеи довталабро 
дар ин хусус муҳим медонем.

Дар маҷмуъ, метавоп гуфт, ки ин эродҳо ҷузъӣ буда, авторсфсрати 
диссертатсияи Ҳакимзода Раҳим Карим дар мавзуи «Тахаввули жанри 
репортаж дар телевизион (дар мисоли ТВ «Ҷахоннамо» ва ГВ «Душанбе»)» 
барои дарёфти дараҷаи илмии номзади илми филология аз рӯйи ихтисоси 
10.01.10- Рӯзноманигорӣ мувофиқ мебошад.

Ранси Кумитаи Маҷлиси намояндагони
Маҷлиси Олии Ҷумҳурии Тоҷикистон
оид ба корҳои байналмилалӣ, игтиҳодияҳои
ҷамъиятй ва иттилоот, номзади илмҳои сиёсӣ 

Олии Ҷумҳурии Тоҷикистоғ

